Addasiad GJenkins

	OEDRAN: Cynradd

	THEMA: Athro a Disgybl: Affrica (Hanes Philip).                                             Mae’r hanes wedi ei seilio ar Actau 8:26-39

	BWRIAD:

	I ddysgu mwy am gyfandir Affrica.

I feddwl am hanes un o Gristnogion cyntaf Affrica. 

	ADNODDAU:

	· Taflen wybodaeth: (a) ystadegau am Affrica.

· Naill ai (b) OHT gyda Map o Affrica neu (c) sleidiau PowerPoint (map o Affrica, llun sgroliau, llun o Philip a’r dyn o Ethiopia).

	CYFLWYNIAD:

	Dechreuwch wrth ddangos i’r plant amlinelliad o gyfandir Affrica. Oes unrhyw un ohonynt yn adnabod y lle? Mae llawer o blant (a phobl) yn meddwl mai un wlad ydy Affrica, ond mae’n gyfandir mawr, gyda nifer fawr o wledydd, ieithoedd a chrefyddau gwahanol. Rhannwch y wybodaeth ar daflen (a) gyda’r plant. Efallai y gallai’r plant amcan gyfrif yr atebion i rai cwestiynau/ffeithiau. 

Wrth rannu’r wybodaeth, nodwch:

1. Mae’r rhifau’n frasgywir.
2. Mae rhai gwledydd yn Affrica sy’n para i fod yn wledydd answyddogol.
3. Mae ‘na wledydd cyfoethog yn Affrica.
4. Islam a Christnogaeth yw’r ddwy grefydd gryfaf yn Affrica. 

	DATBLYGIAD:

	Roedd Cristion cyntaf Ethiopia yn gweithio i’r frenhines, fel trysorydd. Fe oedd yn edrych ar ôl arian y frenhines. Roedd y dyn o Ethiopia wedi teithio yr holl ffordd i Jerwsalem mewn cerbyd er mwyn cael mynd i ddathliad Iddewig.

Ar ei ffordd adref roedd yn darllen un o lyfrau’r Hen Destament. Nid llyfr a thudalennau fel sy gennym ni, ond sgrôl oedd o’n ddarllen. Ond, fel llawer ohonom , nid oedd yn deall yn iawn beth oedd yn ei ddarllen. Yr union adeg yma aeth y cerbyd heibio Philip. Roedd Philip yn un o 12 disgybl Iesu.

‘Wyt ti’n deall beth wyt ti’n ddarllen?’ gofynnodd Philip iddo. Am ei fod yn athro da roedd Philip yn sylweddoli bod eisiau help ar y dyn i ddeall neges y llyfr. "Sut alla i ddeall heb i rywun ei esbonio i mi?" meddai’r dyn. Felly gofynnodd i Philip fynd i eistedd yn y cerbyd gydag e. Roedd o’n bwysig i Philip bod y dyn yn cael dysgu am Iesu.

Felly, newidiodd y cerbyd i fod yn ddosbarth!

Dyma Philip yn mynd ati i ddweud y newyddion da am Iesu wrtho. Esboniodd Philip wrth y dyn o Ethiopia mai credu yn Iesu oedd bwysicach nag unrhyw beth arall. Dysgodd wrth yr Ethiopiad  am enedigaeth a marwolaeth Iesu. Ar ôl credu mai Iesu oedd mab Duw dysgodd Philip y gallai’r Ethiopiad gael ei fedyddio. 

Pan ddaeth y cerbyd at ddŵr gofynnodd yr Ethiopiad , “Oes yna unrhyw reswm pam ddylwn i ddim cael fy medyddio?"  Rhoddodd orchymyn i'r cerbyd stopio. Wedyn aeth gyda Philip i lawr i'r dŵr, a’i fedyddio yn y fan a’r lle.
Daliodd yr Ethiopiad ymlaen ar ei daith adref a rhannodd y newyddion da am Iesu gyda’r frenhines a phobl ei wlad. 

Erbyn heddiw mae miliynau o Gristnogion yn Affrica. Cychwynnodd y gwaith o rannu’r newyddion da am Iesu Grist gyda un dyn ond mai miloedd o bobl, cenhadon, wedi teithio i Affrica dros y blynyddoedd i ddweud wrth y bobl yno am Gristnogaeth. 

Ond, erbyn hyn mae’r sefyllfa wedi newid a mae Cristnogion o Affrica yn dod i Gymru a gweddill Ewrop i ddweud wrthym ni am Iesu! Cawn obeithio y bydd pob athro sy’n dysgu am Iesu yr un mor llwyddiannus â Philip.

	GWEDDI:

	Gweddïwn,
Ein Tad gweddïwn dros bobl Affrica. Mae’n anodd iawn ar lawer ohonynt, yn dioddef o newyn a thlodi. Gweddïwn y byddant yn cael clywed y newyddion da am Iesu ac yn cael nerth i wynebu eu problemau. Gweddïwn y bydd gwledydd cyfoethog y byd yn barod i roi arian a chyngor i’w helpu. Gweddïwn dros y cenhadon sydd yn Affrica yn rhannu’r newyddion da, a dros Gristnogion Affrica sydd yn aml yn wynebu sialensiau a pheryglon wrth rannu hanes Iesu. 
Amen.

	CÂN/EMYN:

	

	GWAITH PELLACH:

	1. Darganfod mwy am un wlad benodol yn Affrica/ am Gristion enwog o Affrica/ am hanes Cristnogaeth yn Affrica.
2. Meddyliwch am nodweddion athro/athrawes da.

3. Lluniwch sgript ddrama am y cyfarfod rhwng Philip a’r dyn o Ethiopia.

4. Rhowch wahoddiad i gynrychiolydd o elusen genhadol i’ch ysgol (e.e. Mudiad Cenhadol y Bedyddwyr www.bmsworldmission.org. /ddavies@bmscymru)

